
Stamvegutvalet for E16
vonar statsbudsjettet for
2005 skal sikre vidare
framdrift utan ein lengre
anleggspause i Lærdal.

GEIR BREKKE

- Vi set alle krefter inn på å få
gjennomslag for at det blir
løyvd 250 mill. kr. til E16-par-
sellen Voldum-Borlaug, seier
utvalsleiar Knut Haalien,
ordførar i Vang. Han får
støtte av Liv Signe Navarsete,
utvalsmedlem frå Sogn og
Fjordane fylkeskommune.

Treng 50 mill. 
Ein kvart milliard er total-
summen for parsellen, som
får ein byggjetid på over to
år. 

- Neste år vil vi uansett
ikkje få bruk for meir enn 50
mill. kr, seier prosjektleiar Jon
Kvåle i Statens vegvesen til
Vegen og vi. Restløyvinga på
200 mill kr kan fordelast på
budsjetta for 2006 og 2007.
Han vonar at første entrepris-
en på prosjektet kan lysast ut
med det aller første, helst før
statsbudsjettet blir lagt fram
om fire veker.

Kritisk i elva
- Den kritiske delen av pro-
sjektet er fundamentering i
Lærdalselva. Dette må gjerast
om vinteren, medan vass-
tanden er låg. Vi veit at det
går innpå seks månader frå
anbodet er lyst ut til vi kan
starta anleggsarbeidet. Difor
tek det til å bli knapt med tid
om vi skal koma i gang med
fundamenta i elva komande
vinter, seier Kvåle.

Kan tape eit år
- Tyder dette at prosjektet kan
bli ytterlegare eitt år for-

seinka om ein ikkje får lyst
anboda ut innan nokre få
veker?

- Då lyt vi i så fall vente til
vinteren 2006 med funda-
menteringa i elva. Og bygg-
ing av bruene over elva ligg

på kritisk linje for prosjektet,
avdi vi treng brua som
anleggsveg for å frakta tunn-
elmasse over elva til den
delen av den nye E16 som
blir liggjande på motsett side,
seier Kvåle. Han vonar å få

koma i gang med bruarbeid i
februar 2005, medan tunnel-
drifta då vil kunne starta
hausten neste år.

- Får vi ikkje starta med
brua til vinteren vil det truleg
føra til at det vil ta eitt år

kstra før trafikken kan setjast
på nyevegen, seier pro-
sjektleiar Jon Kvåle i Statens
vegvesen til slutt.

geibre@vegvesen.no

Konsekvensutgreiinga for ny E16
over Filefjell fortel at det må
ryddast plass for Kongevegen frå
1791.

GEIR BREKKE

I delutgreiinga for kultur-
minne og kulturmiljø skriv
Jan Adriansen frå Statens
vegvesen at prosjektet kan gi
rom for ein historisk turveg
på 6,5 km langs Kongevegen
frå Borlaug til Maristova.
Lengre aust kan turgåarane
frå før gå langs Kongevegen i
15 km frå Maristova til
Kyrkjestølen i Oppland.
Vidare austover i Vang er det
råd å få til ei vidareføring av
turvegen langs Kongevegen
heilt ned til Øye.

Få konfliktar
Konflikt med Kongevegen
blir ei av dei viktigaste kult-
urhistoriske utfordringane
for Statens vegvesen når det
skal byggjast ny E16 over
Filefjell, truleg ein gong etter
2009. Kring 17,5 km av strek-
ningen ligg i Sogn og
Fjordane. Utanom Kongeveg-
omsyna er det heller små
konfliktar vegplanleggjarane
vil møte. Men omsyn til kult-
urlandskapet på Borlaug og
forbi Kleivastøylen og Gram
vil venteleg ekskludere eins-
kilde alternativ forbi desse
stadane.

Einaste regionarkeologen
Jan Adriansen er tilsett i res-
sursstaben i Statens vegvesen

Region vest med base i
Bergen. Han er den første
fagpersonen innan arkelogi
og kulturhistorie på region-
mivå i Statens vegvesen. 

– Eg har rikeleg med opp-
gåver innan fagfeltet når det
skal lagast kulturhistoriske
konsekvensanalyser for nye
vegprosjekt, seier ein nøgd
Adriansen til Vegen og vi.
Kompetansen hans er etter-
spurt i andre regionar.

geibre@vegvesen.no

Vonar på budsjettet

Det nyvalde Stamvegutvalet stillde mannssterke på første synfaringa langs E16 mellom Oslo og Bergen. Her frå ein pause langs vegen på Voss. Framme i midten utvalsleiar Knut
Haalien. Også samferdslenemnda i Stortinget var representert, ved Thore A.Nistad, Frp, heilt framst,med solbnriller. Med solbriller i midten bakerst Kjell Kvåle, Statens vegvesen.
(Foto: Geir Brekke)

Må ta omsyn til Kongevegen frå 1791
Lineval for E16 over Filefjell:

Jan Adriansen er einaste fagmannen i
vegvesenregionane på arkeologi og kult-
urhistorie. (Foto: Geir Brekke) 


